
²ар кунинг Наврўз бўлсин,
ЖОНАЖОН ¤ЗБЕКИСТОНИМ!

Ассалому алайкум, азиз ватандош-
лар!

Муҳтарам меҳмонлар!
Мана шу гўзал ва ҳаяжонли дам-

ларда муаззам “Янги Ўзбекистон” боғи-
да туриб, сиз, қадрдонларимни, кўп-
миллатли бутун халқимизни улуғ айём 
– Наврўз байрами билан самимий таб-
риклайман.

Бугун бепоён Ватанимизнинг воҳа 
ва водийлари, шаҳар ва қишлоқлари, 
боғ ва майдонларида эл-юртимиз катта 
шоду хуррамлик билан Наврўз сайил-
ларини ўтказмоқда.

Қалбларимиз қувончга тўлиб турган 
ушбу дилбар лаҳзаларда кексаю ёш 
жамики юртдошларимизни чин дилдан 
қутлаб, барчангизга ўзимнинг юксак 
ҳурматим ва энг эзгу тилакларимни 
изҳор этаман.

Шарқона янги йилимиз муборак 
бўлсин!

Наврўзи оламнинг қадами қутлуғ 
келсин!

Қадрли дўстлар!
Бугун жонажон юртимизга гўзаллик 

ва нафосат, яшариш ва янгиланиш, 
меҳр ва оқибат байрами – Наврўз ки-
риб келар экан, дала ва қирларимиз, 
боғ ва яйловларимиз кўклам ёмғирла-
ри – обираҳматдан баҳраманд бўлиб, 
бўлғуси мўл ҳосил, қут ва баракадан 
дарак бермоқда.

Ҳар бир инсон ўзининг табиат фар-
занди эканини янада чуқур англаётган 
мана шундай мунаввар айёмга эл-юр-
тимиз билан соғ-омон етганимиз учун, 
аввало, Яратганимизга беҳад шукрона-
лар айтамиз.

Ҳурматли байрам иштирокчилари!
Биз бугун юртимизда Янги Ўзбекис-

тонни – инсон эркин, озод ва фаровон 
яшайдиган жамият ва давлатни барпо 
этиш йўлида фидокорона меҳнат қил-
моқдамиз.

Янги Ўзбекистон ғояси – бу 36 мил-
лионли катта халқимизнинг азму қаро-
ри, унинг ҳаёт мазмунидир. Бу олижа-

ноб мақсад Наврўзи олам фалсафаси 
ва қадриятлари билан ғоят уйғун ва 
ҳамоҳангдир.

Инсон қадрини улуғлаш, ҳар бир 
фуқаронинг ҳақ-ҳуқуқлари, қонуний 
манфаатларини амалда таъминлаш, 
барча шаҳар ва туманлар, олис ва чек-
ка ҳудудлар аҳолиси учун муносиб ша-
роит яратиб бериш, оддий қилиб айт-
ганда, халқимизни рози қилиш – мана, 
бизнинг бош мақсадимиз. Шу эзгу йўл-
да иқтисодиётимиз ва ижтимоий соҳа-
ларни ҳар томонлама ривожлантириш, 
илм-фан, таълим ва тарбия, соғлиқни 
сақлаш, маданият ва санъат, соғлом 
турмуш тарзи ва спорт, она табиатни 
асраш каби йўналишларда бошлаган 
катта-катта дастурларимизни жадал 
давом эттирамиз.

Ҳаётимизни янада гўзал ва обод 
қилишда биз мўътабар отахон ва 
онахонларимиздан, уларнинг доно 
маслаҳатлари ва дуои фотиҳаларидан 
куч-қувват оламиз.

Миллий тараққиётимизни янги 
босқичга кўтариш йўлида мардона 
меҳнат қилаётган ҳурматли ака-укала-
римиз, азиз опа-сингилларимизга – бу-
тун халқимизга ишонамиз ва таянамиз.

Шу қутлуғ айёмда сизларнинг ҳар 
бирингизга Ватан равнақи йўлида қи-
лаётган муносиб хизматингиз учун 
қўлимни кўксимга қўйиб, чин юракдан 
ташаккур билдираман.

Сиз, азизлар олдимизда турган 
муҳим сиёсий тадбирда ҳам юксак 
сиёсий тафаккур ва маданиятингизни 
намоён этиб, эришган ютуқларимиз ва 
ислоҳотларимизни қатъий давом этти-
риш учун мустаҳкам ҳуқуқий асос яра-
тишга ўз ҳиссангизни қўшасизлар, деб 
ишонаман.

Мана шу бетакрор лаҳзаларда кўк-
ламнинг ҳар бир куни, ҳар бир соатини 
ғанимат билиб, даласига йўл олаётган 
миришкор деҳқон ва фермерларимизга 
энг эзгу тилакларимизни билдирамиз.

Президент 
 Шавкат Мирзиёев 
18 март куни Янги 
Тошкент шаҳри 
қурилишига тамал 
тоши қўйди.

Шу муносабат 
билан ўтказилган 
маросимда давлат 
ва жамоат ташки-
лотлари вакиллари, 
нуронийлар, зиёли-
лар, ёшлар ишти-
рок этди.

Давлатимиз раҳба-
ри сўзининг аввалида 
халқимизни Наврўз 
айёми ва муқаддас 
Рамазон ойи кириб 
келаётгани билан қут-
лади. Тошкентнинг 
қадим тарихини ёдга 
олиб, у бугун ҳам ҳаёт-
нинг барча жабҳасида 
мамлакатимизда етак-
чи бўлиб келаётганини 
таъкидлади.

– Биз аҳоли тала-
бидан келиб чиқиб, 
охирги йилларда Тош-
кентда жуда кўп қури-
лишлар қилдик. Энди 
унинг ривожланиш 
истиқболларини ўйла-

шимиз керак. Халқи-
миз “маслаҳатли тўй 
тарқамас” деганидек 
бугун сизлар билан 
Тошкентнинг келажа-
гини кенгашиш учун 
йиғилдик, – деди Шав-
кат Мирзиёев.

Хусусан, сўнгги 6 
йилда Тошкентда фа-
олият юритаётган кор-
хоналар сони 2 бара-
вар кўпайган. Бизнес 
муҳити яхшилангани, 
тадбиркорлар учун 
қулай шароитлар яра-
тилгани натижасида 
26 миллиард доллар 
инвестиция кири-
тилган. 2

Ўзбекистон Республикаси Президентининг

МУБОРАК РАМАЗОН ОЙИНИ МУНОСИБ ТАРЗДА ¤ТКАЗИШ Т¤¢РИСИДА
Кейинги йилларда мамлакатимизда “Инсон 

қадри учун” деган эзгу ғоя асосида ҳар бир фуқа-
ро эркин ва фаровон яшайдиган Янги Ўзбекистон-
ни барпо этиш мақсадида халқимизнинг азалий 
орзу-интилишларига ҳамоҳанг ва уйғун ҳолда кенг 
кўламли ислоҳотлар олиб борилмоқда.

Олдимизга қўйган бундай улуғвор вазифа-
ни амалга оширишда биз, энг аввало, қадимий 
тарихимиз ва бой маданиятимизга, юксак ин-
сонпарварлик тамойилларини ўзида мужассам 
этган миллий ва диний қадриятларимизга таяни-
шимиз табиийдир. Айниқса, эл-юртимиз доимо 
орзиқиб, катта хурсандчилик билан кутиб олади-
ган, жамиятимизда тинчлик, дўстлик, меҳр-оқи-
бат ва бағрикенглик муҳитини мустаҳкамлашга 
хизмат қиладиган муқаддас Рамазон ойининг бу 
борада алоҳида ўрни ва аҳамияти борлигини 
таъкидлаш лозим.

Бутун дунё мусулмонлари қатори халқимиз 
учун эзгулик, меҳр-мурувват, саховат, олижа-
ноблик ва шукроналик тимсоли бўлган муборак 

Рамазон ойини муносиб кутиб олиш ва юқори 
савияда ўтказиш, диний-маърифий, маданий 
қадриятларимизни асраб-авайлаш ва улуғлаш 
мақсадида:

1. 2023 йил муборак Рамазон ойининг бош-
ланиши 23 март кунига тўғри келиши ҳақидаги 
Ўзбекистон мусулмонлари идорасининг ахборо-
ти маълумот учун қабул қилинсин.

2. Қорақалпоғистон Республикаси Вазирлар 
Кенгаши, вилоятлар ва Тошкент шаҳар ҳоким-
ликлари Дин ишлари бўйича қўмита ва ҳамкор 
ташкилотлар билан биргаликда Рамазон ойини 
миллий анъана ҳамда қадриятларга мос ва 
муносиб тарзда ўтказишга доир чора-тадбир-
ларни амалга оширсин.

Ҳудудларда Рамазон ойининг мазмун-моҳия-
тида мужассам бўлган одамийлик, инсон шаъ-
нини улуғлаш, яхшилик ва меҳру саховат 
каби фазилатларни намоён этадиган, бугун-
ги тинч ва осойишта ҳаётимизни қадрлаш, 
оила ва маҳаллаларда, бутун юртимизда 

меҳр-оқибат, ўзаро ҳурмат муҳитини мус-
таҳкамлаш, кам таъминланган, ижтимоий 
ҳимояга муҳтож кишиларни ҳар томонлама 
қўллаб-қувватлашга қаратилган тадбирларни 
ташкил этишга алоҳида эътибор қаратилсин.

3. Ўзбекистон Миллий телерадиокомпания-
си, Ўзбекистон Миллий ахборот агентлиги ва 
бошқа оммавий ахборот воситаларига Рамазон 
ойини ўтказиш билан боғлиқ тадбирларни кенг 
ёритиш тавсия этилсин.

4. Мазкур қарорнинг ижросини назорат қи-
лиш Ўзбекистон Республикасининг Бош вазири 
А.Н. Арипов ва Ўзбекистон Республикаси Прези-
дентининг маслаҳатчиси М.М. Камилов зимма-
сига юклансин.

Ўзбекистон Республикаси
           Президенти                 Ш. МИРЗИЁЕВ

Тошкент шаҳри,
2023 йил 21 март

Юртимизда янгиланиш ва яша-
риш фасли ўз тароватини ёймоқда. 
Бу мавсумда атроф яшилликка бур-
каниб, она табиатнинг чексиз сахо-
ватидан баҳраманд бўламиз.

Мана, барчамиз интиқлик билан 
кутган, дилларни қувончга тўлди-
риб, қалбларда меҳр-оқибат туй-
ғулари гул очиб, она диёримизга 
файз ли қадамлари билан халқимиз-
нинг энг қадимий, асл миллий бай-
рами – Нав рўзи олам кириб келди.

Шукуҳ

ЭЛИМИЗНИНГ СЕВИМЛИ БАЙРАМИ

Инсон руҳиятида янгиланиш-
лар, яхшиликлар, эзгуликлар су-
рон солиб турганда оламга омон-
лигидан жар солиб, Наврўз кириб 
келди. Наврўз ўз этакларида эл 
ардоқлайдиган тинчлик, омон-
лик, хотиржамликни ола келди. 
Қиру адирлар ям-яшил майса-
лар билан қопланган, атрофни 
қушлар чуғури-ю анвойи гуллар, 

гиёҳлар ифори тутган.
“Янги Ўзбекистон” боғи ҳудуди 

байрам шукуҳига бурканган. Нав-
рўз билан боғлиқ анъаналар на-
мойиши, миллий маданий марказ-
лар кўргазмалари ташкил этилган.

Тантана иштирокчилари Ўзбе-
кистон Республикаси Президенти 
Шавкат Мирзиёевни қарсаклар би-
лан кутиб олди.

Давлатимиз раҳбари барчани 
Наврўз байрами билан табрикла-
ди.

– Бугун бепоён Ватанимизнинг 
воҳа ва водийлари, шаҳар ва қиш-
лоқлари, боғ ва майдонларида 
эл-юртимиз катта шоду хуррамлик 
билан Наврўз сайилларини ўт-
казмоқда. Қалбларимиз қувончга 
тўлиб турган ушбу дилбар лаҳза-
ларда кексаю ёш жамики юртдош-
ларимизни чин дилдан қутлаб, бар-
чангизга ўзимнинг юксак ҳурматим 

ва энг эзгу тилакларимни изҳор 
этаман, – деди Шавкат Мирзиёев.

Наврўз – инсониятнинг ўзи қа-
дар қадимий ва боқий байрамлар-
дан. Айни пайтда бу байрам Ер 
юзида катта шодиёна, хурсанд-
чилик ила қарши олинади. БМТ 
Бош Ассамблеясининг 2010 йил 23 
февралдаги резолюцияси билан 21 
март – бутун дунёда Халқаро Нав-
рўз куни сифатида нишонланади.

21 март куни "Янги Ўзбекистон" боғидаги амфитеатрда 
Наврўз байрами тантаналари бўлиб ўтди.

ФАЙЗУ ТАРОВАТ,
меµру мурувват 
ай±ми

Наврўз – эзгулик, меҳр 
ва мурувват айёми. Азалий 
қадриятларимизга кўра, 
барча бир-бирини байрам 
билан қутлаш асносида 
ўзаро кўнгил сўрайди, бе-
морларнинг ҳолидан хабар 
олинади, эҳтиёжмандлар 
йўқланиб, диллар шод 
этилади. Қавму-қариндош-
лар, дўсту биродарлар, 
қўни-қўшнилар жамулжам 
бўлиб, байрам таомлари 
– сумалак, ҳалим пиши-
ришади. Қозон атрофида 
юртимизга тинчлик, мўл 
ҳосил, дастурхонларимизга 
файзу барака тилаб, дуолар 
қилинади.

Бу йилги шодиёналар 
“Ҳар кунинг Нав рўз бўлсин, 
жонажон Ўзбекистоним!” 
 шиори асосида вилоятимиз 
маркази  Нурафшон шаҳри-
да кенг нишонланди.

Бугун катта орзу-умидлар билан сафларимизга ки-
риб келаётган навқирон ўғил-қизларимизни – Янги Ўз-
бекистон бунёдкорларини барчамиз самимий олқиш-
лаб, уларга бахт ва омадлар тилаймиз.

Мен бир фикрни такрор ва такрор айтишдан ҳеч 
чарчамайман – ҳар томонлама соғлом ва баркамол, 
билимли ва серғайрат ёшларимиз энг юксак марра-
ларни эгаллашлари учун биз барча имконият ва ша-
роитларни албатта яратиб берамиз.

Азиз фарзандларимиз эл-юртимиз ишончини 
оқлаб, катта-катта ғалабаларга эришаётгани барча-
мизни чексиз қувонтиради.

Куни кеча футбол бўйича Ўзбекистон ёшлар терма 
жамоаси қизғин беллашувларда мустаҳкам ирода ва 
маҳорат намунасини кўрсатиб, Осиё чемпиони, деган 
юксак шарафли номга сазовор бўлди. Айни пайтда 
улар Индонезияда бўлиб ўтадиган жаҳон чемпиона-
тида қатнашиш ҳуқуқини ҳам қўлга киритдилар.

Шу билан бирга, Ўзбекистон ёшлари хоккей бўйи-
ча ўн саккиз ёш тоифасида барча рақибларни ортда 
қолдириб, Осиё чемпиони бўлдилар. Мамлакатимиз 
спорт тарихида илк бор мана шундай катта зафар 
қозонган ёш хоккейчиларимизга ҳар қанча таҳсинлар 
айтсак, арзийди. Айниқса, иқтидорли ҳужумчимиз Жа-
сурбек Рустамхонов мусобақа давомида ўн тўртта гол 
уриб, чемпионатнинг ҳақиқий қаҳрамонига айланди.

Шунингдек, юртимиз ёш шахматчиларининг юксак 
интеллектуал салоҳияти дунё бўйлаб тилларда дос-
тон бўлмоқда, десак, асло муболаға бўлмайди.

Яқинда Тошкентда хотин-қизлар ўртасида ўтказил-
ган халқаро турнирда истеъдодли шахматчи қизимиз 
Нилуфар Ёқуббоева 100 дан ортиқ хорижий иштирок-
чилар қатнашган мусобақада фахрли иккинчи ўринни 
қўлга киритганини алоҳида таъкидлаб айтмоқчиман.

Мана шундай умидбахш ютуқлари билан азму ши-
жоатли фарзандларимиз юртимиз ёшлари қандай ул-
кан ишларга қодир эканини яна бир бор яққол намоён 
этдилар.

Шу каби ғоят муҳим ютуқларга ёшларимиз илм-
фан, маданият ва санъат, адабиёт соҳаларида ҳам 

эришиб келмоқдалар.
Шу муносабат билан ёш чемпион ва совриндорла-

римизни, уларнинг устоз ва мураббийлари, ота-она-
ларини, барча спорт мухлисларини, бутун халқимизни 
чин қалбимдан табриклайман.

Бу, ҳеч шубҳасиз, азамат ёшларимизнинг эл-юрти-
мизга ҳақиқий Наврўз совғаси бўлди.

Янги Ўзбекистонга албатта мана шундай ғалаба-
лар ярашади.

Янги Ўзбекистонга миллионлаб тенгдошларига ўр-
нак ва намуна бўладиган мана шундай ватанпарвар, 
қаҳрамон ёшлар керак.

Ўз даврида жаҳонни лол қолдирган буюк аждод-
ларимизнинг муносиб давомчилари бўлган бундай 
ёшларимиз билан халқимиз, Ватанимиз ҳақли ра-
вишда фахрланади.

Катта раҳмат сизларга, азиз фарзандларим!
Ҳаёт йўлларингизда барчангизга доимо янги омад 

ва зафарлар ёр бўлсин!
Муҳтарам ватандошлар!
Мир Алишер Навоий бобомизнинг олам аҳлига, 

биз – авлодларга қарата “Ҳар кунинг Наврўз бўл-
син!” деб айтган тилакларини ҳаммамиз яхши била-
миз.

Шу маънода, кексаларга ҳурмат, кичикларга иззат 
кўрсатиш, ёрдам ва кўмакка муҳтож кишиларни қўл-
лаб-қувватлаш, беморларнинг дардига дармон бўлиш 
каби халқимизга хос савобли амалларни нафақат 
Наврўз айёмида, балки ҳар куни, виждон амри билан 
адо этишимиз лозим.

Бугун биз барпо этаётган ижтимоий ва халқпарвар 
давлатда меҳр-шафқат, саховат ва ҳиммат, ўзаро ҳур-
мат ва ҳамжиҳатлик ҳаётимиз қоидасига айланиши 
зарур.

Мен барчангизни, авваламбор, раҳбар ва мутасад-
диларни шу борада янада фаол ва самарали ҳара-
кат қилишга даъват этаман. Токи азалдан одамийлик 
 диёри, деб шуҳрат қозонган Ватанимизда ҳар бир ин-
сон халқимиз ва давлатимизнинг меҳри ва эътибори-
ни тўла ҳис қилиб яшасин.

Қадрли дўстлар!

Бу йилги хосиятли Наврўз фасли юртимизга кўп-
лаб қувончли воқеалар, қўшалоқ байрамларни бош-
лаб келмоқда.

Шу кунларда барчамиз яна бир қутлуғ ва фазилат-
ли ой – муқаддас Рамазони шариф арафасида туриб-
миз.

Бугунги имкониятдан фойдаланиб, юртимиз му-
сулмонларини, бутун ислом умматини ана шу табар-
рук айём билан чин қалбимдан муборакбод этаман.

Ушбу илоҳий ойда қиладиган хайрли амалларимиз 
қабул бўлиб, эзгу ва пок ниятларимиз ижобат топиши-
ни тилайман.

Айни вақтда мамлакатимизда эртага нишонлана-
диган Маҳалла тизими ходимлари куни билан ҳам 
барчангизни қутлайман.

Мустақиллик йилларида Наврўзи олам диёримиз-
даги барча миллат ва элат вакилларини ягона, аҳил 
оила этиб бирлаштирадиган дўстлик ва нафосат бай-
рамига айланганини биз юксак қадрлаймиз.

Бундай ноёб ва бебаҳо бойлигимизни ҳамиша кўз 
қорачиғидек асраб-авайлаймиз.

Тинчлик ва бағрикенглик элчиси бўлган бу айём 
– 21 март Бирлашган Миллатлар Ташкилоти қарори 
билан Халқаро Наврўз куни сифатида кенг нишонлаб 
келинаётгани албатта барчамизни хурсанд қилади.

Фурсатдан фойдаланиб, бизга ҳурмат кўрсатиб, 
бугунги сайил-шодиёнамизда иштирок этаётган хо-
рижий давлатларнинг муҳтарам элчиларини, халқаро 
ташкилотлар вакилларини чин дилдан қутлаб, улар-
нинг мамлакатлари ва халқларига самимий салом ва 
эзгу тилакларимизни йўллаймиз.

Азиз ва муҳтарам ватандошларим!
Барчангизни, бутун халқимизни Наврўз умумхалқ 

байрами билан яна бир бор табриклайман.
Фасли навбаҳор ҳар бир оила, ҳар бир маҳаллага, 

элу юртимизга тинчлик ва фаровонлик, бахту саодат 
олиб келсин!

Барча эзгу ишларимизда Яратганнинг ўзи мадад-
кор бўлсин!

Юртимиз тинч, халқимиз омон бўлсин!
Наврўзи олам барчамизга муборак бўлсин!

Дунёда шунча миллий байрамлар 
бўлатуриб, нима учун айнан халқи-
мизнинг шарқона янги йили – Наврўз 
миллий сарҳадлардан чиқиб, дунё 
байрамига, умумбашарий қадриятга 
айланди? Чунки Наврўз ҳамма давр-
да тинчлик, тотувлик, дўстлик, юртга, 
она табиатга меҳр-муҳаббат ифодаси 
бўлиб келган. Аждодларимиз минг йил-
лардан бери бу кунни эзгулик, бағри-
кенглик ва тенглик ифодаси сифатида 
нишонлаб келганлар.

Мамлакатимизда инсон қадри-
ни улуғлаш, ҳар бир фуқаронинг 
ҳақ-ҳуқуқларини амалда таъминлаш, 
барча шаҳар ва туманлар аҳолиси 
учун муносиб шароит яратиш бўйича 
кўп ишлар қилинмоқда. Иқтисодиёт ва 
ижтимоий соҳалар ҳар томонлама ри-
вожлантирилмоқда, илм-фан, таълим, 
соғлиқни сақлаш, маданият ва спортга 
катта эъти бор қаратилмоқда.

Бундай ишларни давом эттириш 
мақсадида жорий йилда Янги Ўзбе-
кистоннинг тараққиёт стратегиясини 
“Инсонга эътибор ва сифатли таълим 
йили”да амалга оширишга оид Давлат 
дастури қабул қилинди.

– Ҳаётимизни янада гўзал ва обод 
қилишда биз мўътабар отахон ва 
онахонларимиздан, уларнинг доно 

маслаҳатлари ва дуойи 
фотиҳаларидан куч-қув-
ват оламиз. Миллий 
тараққиётимизни янги 
босқичга кўтариш йўлида 
мардона меҳнат қила-
ётган ҳурматли ака-ука-
ларимиз, азиз опа-син-
гилларимизга – бутун 
халқимизга ишонамиз ва 
таянамиз, – деди Прези-
дент.

Давлатимиз раҳбари Ватан рав-
нақи йўлида муносиб хизмат қилаётган 
барчага ташаккур изҳор этди. Келгуси 
ойда ўтадиган муҳим сиёсий тадбирда 
фуқаролар юксак сиёсий тафаккур ва 
маданиятини намоён этишига ишонч 
билдирди.

Деҳқон ва фермерлар, спортчилар, 
ёшларнинг ютуқлари ёдга олинди.

Халқимизга хос савобли амалларни 
фақат Наврўз айёмида эмас, балки ҳар 
куни адо этиш лозимлиги таъкидланди.

– Бугун биз барпо этаётган ижти-
моий ва халқпарвар давлатда меҳр-

шафқат, саховат ва ҳиммат, ўзаро 
ҳурмат ва ҳамжиҳатлик ҳаётимиз қои-
дасига айланиши зарур. Токи азалдан 
“одамийлик диёри” деб шуҳрат қозон-
ган Ватанимизда ҳар бир инсон халқи-
миз ва давлатимизнинг меҳри ва эъти-
борини тўла ҳис қилиб яшасин, – деди 
Шавкат Мирзиёев.

Президент юртимиз мусулмонлари-
ни, бутун ислом умматини яқинлашиб 
келаётган Рамазон ойи билан ҳам му-
боракбод этди.

Хорижий давлатларнинг элчилари 
ва халқаро ташкилотлар вакиллари, 
уларнинг мамлакатлари ва халқларига 
ҳам эзгу тилаклар йўлланди.

Шунингдек, 22 март куни нишонла-
надиган Маҳалла куни муносабати би-
лан ушбу тизим фаоллари, оқсоқоллар, 
ҳоким ёрдамчилари ва ёшлар етакчи-
лари қутланди.

Байрам катта концерт дастури би-
лан давом этди. Фольклор-этнографик 
жамоалар ва санъаткорларнинг чиқиш-
лари, миллий ўйин ва аскиялар барча-
га завқ-шавқ улашди.

Тадбирда давлат ва жамоат таш-
килотлари вакиллари, парламент ва 
ҳукумат аъзолари, турли ҳудудлардан 
меҳмонлар, мамлакатимизда фаолият 
олиб бораётган дипломатик корпус ва-
киллари иштирок этди.

Ушбу тантанадан сўнг Президент 
Шавкат Мирзиёев Наврўз сайлида 
иштирок этди, миллий маданият мар-
казлари ва халқ амалий санъати кўр-
газмаларини кузатди.

Наврўз мамлакатимизда яшаётган 

барча миллат ва элат вакилларининг 
севимли байрамига айланган. Сайилда 
ана шу аҳиллик, юртимиздаги миллат-
лараро дўстлик яққол намоён бўлди.

Президентимиз байрамга келган 
одамлар билан суҳбатлашиб, уларни 
табриклади. 

Наврўз сайиллари Қорақалпоғистон 
Республикаси ва вилоятлар марказла-
рида, туман, қишлоқ ва овулларда да-
вом этмоқда.

Зиёдулла ЖОНИБЕКОВ,
ЎзА мухбири

ЭЛИМИЗНИНГ СЕВИМЛИ БАЙРАМИ

¤ЗБЕКИСТОН 
ТАРИХИДА
ЯНГИ СА¥ИФА

Қурилиш жараёнлари ҳам жон-
ланиб, янги-янги уй-жойлар, за-
монавий корхона ва иншоотлар 
барпо этилган. Шунингдек, 30 минг 
ўринли мактаблар, 20 минг ўринли 
боғчалар, 2 минг ўринли тиббиёт муассасалари, 200 гектар 
майдонда парклар, 10 дан зиёд йирик спорт мажмуалари 
қурилган.

Шаҳарда жамоат транспортини ривожлантириш мақсадида 
14 та метро бекати ишга туширилиб, кунлик йўловчи қатнови 
1 миллиондан ошди. Йил якунигача яна 5 та бекат фойдала-
нишга топширилади.

Маълумки, бугунги кунда пойтахтимизда яшаётган ва 
ишлаётган аҳоли сони қарийб 5 миллионни ташкил қилади. Шу 
боис шаҳарда йилига 20 мингдан зиёд хонадонли кўп қаватли 
уйлар, 40 дан ортиқ мактаб, боғча, поликлиника қуришга талаб 
бор.

Президентимиз пойтахт истиқболини белгилашда узоқни 
ўйлаш кераклигини таъкидлади.

– Пойтахтимизнинг барқарор ривожланишини ўйлаб, ками-
да 15-20 йил олдин режаларимизни аниқ белгилаб олишимиз 
зарур. Чуқур ўйланган урбанизация сиёсати – турмуш шароити, 
иқтисодий ривожланишга, одамлар кайфияти ва мадания тига 
жуда катта таъсир кўрсатади, – деди давлатимиз раҳбари.

Шуларни инобатга олиб, Буюк Британия, Сингапур ва тур-
киялик мутахассислар билан бирга, Тошкент шаҳрининг 2045 
йилгача бўлган Бош режаси лойиҳаси ишлаб чиқилди. Унда 
аҳоли учун қулай шароитлар яратиш, қурилишларни шаҳар 
ташқарисида амалга ошириш, атроф-муҳит тозалигини таъмин-
лаш, Тошкентнинг меъморий қиёфасини сақлаб қолиш масала-
лари кўзда тутилган.

Тошкент вилоятининг чегарадош туманлари ҳисобидан 
пойтахт ҳудудини босқичма-босқич кенгайтириб, Чирчиқ ва 
Қорасув дарёлари оралиғида Янги Тошкентни қуриш режа-
лаштирилган. Халқ депутатлари ва жамоатчилик вакиллари 
билан муҳокама қилиниб, 3 хил лойиҳадан энг мақбули тан-
лаб олинган.

Янги Тошкент лойиҳаси доирасида 20 минг гектарда 1 мил-
лион аҳоли яшаши учун қулай шароит яратилади ва шунга мос 
инфратузилма билан таъминланади. Хусусан, биринчи босқичда 
60 минг аҳолига мўлжалланган кўп қаватли уйлар, 30 та мактаб, 
20 та болалар боғчаси, кўп тармоқли шифохона ва 5 та оилавий 
поликлиника барпо этилади. Давлат идоралари, Янги Ўзбекистон 
университети, Миллий кутубхонанинг янги бинолари, театр, ижод 
мактаблари, савдо ва сервис марказлари ҳам шу ерда жойлаша-
ди.

Яна бир муҳим томони – бу лойиҳани амалга оширишда за-
монавий урбанизация ёндашувлари асосида “ақлли” технология-
лар қўлланилади. Масалан, экологик транспорт тизими ташкил 
этилади. Метро ва электробуслар уйғунликда ҳаракатланади. 
“Яшил ва хавфсиз шаҳар” тамойили асосида, пиёдалар ва ве-
лосипедчиларнинг эркин ҳаракатланиши учун қулай шароит яра-
тилади.

Шу мақсадда 100 минг автомобиль учун ер ости тураргоҳлари 
қурилади. Автомобиль қатнови учун 14 та замонавий тунеллар 
ҳамда Чирчиқ ва Қорасув дарёлари устида 7 та кўприк бунёд эти-
лади. Барча электр, алоқа тармоқлари, газ ва сув қувурлари ер 
тагидан ўтказилади.

Марказий Осиёда илк бор “уч-генерация” станцияси қурила-
ди. Яъни, бу станция орқали электр ишлаб чиқарилади, бинолар 
куз-қишда иситилиб, ёзда эса совутилади.

Янги Тошкент лойиҳасида сув тежовчи технологиялар ҳисо-
бига сув сарфи 2 баравар камаяди. Оқова сувлар ҳам замонавий 
технологиялар асосида қайта ишланиб, суғориш ва техник мақ-
садлар учун йўналтирилади.

Янги шаҳарда инновацион технологияга асосланган, юқори 
даромадли 200 мингта иш ўрни яратилади. Бунинг учун янги 
технопарклар, IT-парк, таълим ва тиббиёт кластерлари ташкил 
этилади.

Президент Шавкат Мирзиёев Янги Тошкент пойдеворига 
капсула қўйиб, унинг қурилишини бошлаб берди.

– Улуғ айём арафасида эзгу ниятлар билан қурилишни бош-
лаяпмиз. Иншооллоҳ, бу Янги Ўзбекистон тарихида янги саҳифа 
бўлади, – деди давлатимиз раҳбари.

Бу шаҳар учун, шунингдек, пойтахтимиз учун ҳам қўшимча 
энергия таъминоти зарур. Биргина Тошкент шаҳрининг ўзида 
сўнгги 6 йилда электр энергияси истеъмоли 30 фоизга ошиб, қа-
рийб 8 миллиард киловатт-соатга етган. Бу талаб тобора ортиб 
бормоқда.

Шу боис Тошкент шаҳри электр таъминоти тизимини тубдан 
яхшилаш бўйича катта дастур қабул қилинди. Унга кўра, пойтахт 
эҳтиёжини таъминлаш учун жами қуввати 2 минг 400 мегаватт-
ли 4 та қуёш станцияси барпо этилиши белгиланган. Улардан 
биринчиси – Қибрай туманида 400 мегаваттли фотоэлектр стан-
циясини қуриш бошланган.

Шунингдек, яна 3 та лойиҳа бўйича Хитойнинг “CEEC-
Gezhouba” ҳамда “China Dating Overseas Investment” компания-
лари билан келишувга эришилган. Булар – Тошкент вилоя тининг 
Юқори Чирчиқ туманида 700 мегаваттли, Оҳангарон туманида 
1 минг мегаваттли ҳамда Бўка туманида 300 мегаваттли стан-
циялардир.

Маросимда мазкур 3 та лойиҳага ҳам старт берилди.
Уларга 2 миллиард доллардан зиёд тўғридан-тўғри инвес-

тиция киритилади. Йил якунигача улар бўйича дастлабки 300 
мегаватт қувватлар ишга туширилади. Бу станциялар тўлиқ 
қувватга чиққандан кейин йилига 6 миллиард киловатт-соат 
электр ишлаб чиқаради ва пойтахт эҳтиёжининг ярмидан кўпи-
ни қоплайди.

Шу билан бирга, Тошкент шаҳрида юқори кучланишли тар-
моқлар қурилиб, эскирган трансформатор ва электр тармоқла-
ри янгиланиши маълум қилинди.

– Пойтахтимизда амалга ошираётган барча-барча мақсад, 
режа ва дастурларимиз аҳолимиз учун, унинг бугун кечаги-
дан, эртага бугунгидан яхшироқ яшаши учун, – деди Шавкат 
 Мирзиёев.

Маросимда қайд этилганидек, Янги Тошкент чинакам эко-
логик шаҳар бўлади. “Тошкентнинг яшил белбоғи” лойиҳаси 
шу ердан бошланади. 420 гектар майдонда “Марказий боғ” 
барпо этилиб, 200 минг туп дарахт экилади.

Давлатимиз раҳбари жамоатчилик вакиллари билан бирга 
ушбу боққа кўчатлар ўтқазди. Тадбирда иштирок этган дипло-
матик корпус вакиллари билан мулоқот қилди.

Зиёдулла ЖОНИБЕКОВ,
Икром АВВАЛБОЕВ,

ЎзА мухбирлари

(Давоми. Бошланиши 1-саҳифада)

Ҳашар азалдан миллий анъана ва  
удумларимизнинг ажралмас қисми, ҳам-
жиҳатлик, бирдамлик, меҳр ва саховат 
рамзи саналган.

Наврўз айёми муносабати билан ва 
Рамазон ойи арафасидаги бу йилги  умум-
халқ ҳашари “Обод ва файзли маҳалла – 
юрт кўрки” шиори остида ўтказилди.

Хусусан, умумхалқ хайрия ҳашарида 
вилоятимиздаги маҳаллалар, аҳоли ту-
раржойлари, хиёбонлар, зиёратгоҳлар, 
қабристонлар, болалар майдончалари ва 
бошқа жойларни ободонлаштиришга кат-
та эътибор қаратилди. Кўча ва майдон-
лар, тураржойлар, ижтимоий объектлар-
нинг ён-атрофлари янада ораста ҳолатга 
келтирилди.  

Асосий ҳашар тадбирлари бўлиб ўт-
ган “Нурафшон бизнес сити”да ҳам кенг 
кўламли ободонлаштириш ва кўкалам-
зорлаштириш ишлари уюшқоқлик билан 
бажарилди.

Ҳашарда вилоятимиздаги корхо-
на-ташкилот ходимлари, нуронийлар, 
ёшлар ва кенг жамоатчилик вакиллари 
фаол иштирок этишди.

Жумладан, вилоят бўйича ободон-

лаштириш ишларида жами 710 минг 767 
нафар аҳоли қатнашди, улардан 406 минг 
885 нафари ёшлар бўлди. Шу куни 942,5 
гектар майдон обод қилиниб, 1 минг 135 
тонна маиший ва қурилиш чиқиндила-
ри чиқариб ташланди. Жойларда ҳашар 
куни  "Яшил макон" умуммиллий лойиҳа-
си доирасида 85 минг 40 туп манзарали 
ва 41 минг 633 туп мевали дарахт кўчат-
лари экилди. 

Шунингдек, аҳолининг ижтимоий ҳимоя-
га муҳтож қатламини қўллаб-қувватлашга 
катта эътибор қаратилди. Хусусан, 394 та 
оила уй-жойларининг 9 285,4 кв.мет ри 76 
млн. 658 минг сўм маблағ эвазига таъмир-
лаб берилди. "Саховат ва кўмак" жамғар-
маси томонидан 992 та эҳтиёжманд оила, 
80 нафардан зиёд ногирон ва ёлғиз қария-
лар ҳолидан хабар олинди. Бу ишларга 
жамғарма ҳисобидан жами 123 млн. 488 
минг сўм маблағ сарфланди.

– Ҳашарда барча фаоллик кўрсатди, – 
дейди меҳнат фахрийси  Мазокир Йўлдо-
шев. – Ёшларга ўрнак бўлиш, айём кунла-
рини кўтаринки кайфиятда нишонлашга 
тайёгарлик кўриш учун Оҳангарон тумани 
Телов қишлоғидан келдик. Кўп лашиб да-

рахт экдик, ҳашарчиларга кўмак лашдик.
Пискент тумани ободонлаштириш 

бўлимидан ҳашарга келган Камола Бой-
назарованинг таъкидлашича, муборак 
кунларда амалга оширилаётган хайрли 
ишларда нафақат ободонлаштириш хо-
димлари, балки ёшу қари, кенг жамоатчи-
лик вакилларининг иштироки ҳудуддаги 
ишларни ҳамжиҳатлик билан бажаришда 
катта кучга айланди.

Умумхалқ ҳашари вилоятимиздаги 
барча маҳаллалар, қишлоқ ва овуллар, 
аҳоли пунктлари, меҳнат жамоаларида 
кўтаринки кайфиятда бўлиб ўтди.

Нигора ЎРОЛОВА
/Тошкент ҳақиқати/

Жалолиддин ЭСОНОВ
олган суратлар

Вилоятимизда умумхалқ хайрия ҳашари 
уюшқоқлик билан ўтди

Бефарқ эмасман

– Яқинда Зулфия номида-
ги Давлат мукофоти соҳибаси 
бўлдим. Бу хабарни эшитга-
нимда ҳаяжонланганимдан 
йиғлаб юбордим. Сабаби, бу 
менинг кўп йиллик орзуим эди. 

Негаки, мактаб дарсликлари-
да Зулфияхоним ҳаёти, 

ижоди ва шеърлари 
билан танишганим-

даёқ уларга ҳа-
вас қилганман.  
Доим озгина 

бўлсада уларга 
ўхшашга интил-

дим. Тўғри, мен 
адабиёт йўнали-

шидан кетмадим. 
Аммо, энг олижа-

ноб касблар-
дан бирини 

та н л а д и м . 
Зеро, ши-
фокор ўз 
номи билан 
инсонларга 
к а с а л л и к -

дан фориғ бўлишида ёрдам 
беради. Айни пайтда Тошкент 
педиатрия тиббиёт институти-
да таҳсил олиш билан бирга 
танлаган соҳам бўйича юқори 
натижаларга эришиш учун ҳа-
ракат қиляпман. Ўз устимда 
ишлаб, халқаро ва республи-
ка танловлари, олимпиада ва 
илмий анжуманларда қатнаш-
моқдаман. Жумладан, Асфан-
дияров номидаги Қозоғистон 
давлат тиббиёт инс титути то-
монидан 2022 йилда ўтказилган 
Фармакология бўйича халқаро 
олимпиадада яхши иштирок 
этдим. Бугунги кунгача халқаро 
ва республика миқёсидаги жур-
нал ҳамда оммавий нашрларда 
50 дан ортиқ мақола ва тезис-
ларим чоп этилган.

2022 йилда мен учун яна бир 
қувончли воқеа бўлди. МДҲ дав-
латлари ўртасида ўтказилган 
“Йилнинг энг яхши талабаси” 
халқаро танловида ғолибликни 
қўлга киритдим.

Президентимизнинг қўллаб- 
қувватлашлари билан юртимиз-
да тиббиётни ривожлантиришга 
катта аҳамият берилмоқда. Бу-
гунги кунда республикамизда 
кўплаб замонавий тадқиқот ва 
диагнос тика марказлари, тиб-
биёт муассасалари очилмоқда. 
Вирусли касалликларнинг олди-
ни олиш мақсадида эмлаш жа-
раёнлари бепул амалга оширил-
моқда. Шунингдек, тиббиётни 
рақамлаштириш, телемедицина 
ҳам жадал ривожланмоқда.

Мақсадим – малакали шифо-

кор бўлиб, Ўзбекистон тиббиёти 
ривожига ўз ҳиссамни қўшиш. Бу 
мукофот менга рағбат бўлади, 
албатта. Тиббиёт шундай соҳа-
ки, унда бир зум ҳам тўхтаб бўл-
майди. Доимо изланиш, янгилик  
яратиш ва уни амалда қўллаш 
керак. Мен ҳам бор куч-ғайра-
тимни шунга сарфлайман.

Гўзал ИСОМАДИНОВА,
Тошкент педиатрия тиббиёт 

институтининг 
4-босқич талабаси,

“Зулфия” мукофоти 
совриндори

НишондорларимизЗулфияхонимнинг 
шифокор издоши

Куни кеча “Тошкент ҳақиқати” га-
зетасида чоп этилган Конституция-
вий қонун лойиҳаси билан танишиб 
чиқдим. Бир ўқитувчи сифатида 
янги таҳрирдаги Конституциядаги 
ўзгаришлардан қувондим. 

Ўзим қарийб 40 йилдан бери 
ўқитувчилик қиламан. Аммо бу касб 
эгалари сўнгги беш-олти йилдагина 
рўшноликка чиқаётгани сир эмас. 

Лойиҳада юртимиз тараққиёти ва 
эртанги истиқболи, халқимиз турмуш 
даражасини ошириш ва фаравон-
лигини таъминлашга ҳуқуқий асос 
бўлиб хизмат қилувчи Бош қомуси-
миздаги ўзгартиришлар юртдошла-
римиз билан бамаслаҳат амалга 
оширилгани сезилиб турибди.

Аҳамиятлиси, унда таълим соҳа-
си, хусусан, ўғил-қизларнинг мактаб 
ва мактабгача таълим муассаса-
ларида таҳсил олиши, ўқитувчи-
ларнинг шаъни ва қадр-қимматини 
ҳимоя қилишга доир қатор муҳим 

ҳуқуқий асослар келтириб ўтилган.  
Айниқса, лойиҳа матнидаги мак-

таб ва мактабгача таълим соҳасига 
оид 50- ва 52-моддаларга кирити-
лаётган ўзгартиришлар муҳим ва 
долзарбдир.  

Жумладан, давлат мактабгача 
таълим ва тарбияни ривожланти-
риш учун шарт-шароитлар яратиши,  
алоҳида таълим эҳтиёжларига эга 
бўлган болалар инклюзив таълим 
ва тарбия билан таъминланиши, 
давлат ўқитувчиларнинг шаъни 
ва қадр-қимматини ҳимоя қилиш, 
уларнинг ижтимоий ва моддий фа-
ровонлиги, касбий жиҳатдан ўсиши 
тўғрисида ғамхўрлик қилиши каби 
долзарб жиҳатлар мустаҳкамланган.

Мен Конституциявий қонун лойи-
ҳасини тўлиқ қўллаб-қувватлайман 
ва референдумда фаол иштирок 
этаман.

Заҳро АҲМЕДОВА
Чирчиқ шаҳри

Хусусан, 2020 йилда “Ногирон-
лиги бўлган шахсларнинг ҳуқуқлари 
тўғрисида”ги қонун, 2023 йил 27 
февралда "Ногиронлиги бўлган 
шахсларни қўллаб-қувватлаш 
тизимини такомиллаштиришга доир 
қўшимча чора-тадбирлар тўғри-
сида"ги Президент қарори қабул 
қилинди.

Янги таҳрирдаги Конституция 
лойиҳасида ҳам ногиронлиги бўлган 
шахслар ҳуқуқларини ҳимоя қилиш 
бўйича алоҳида моддалар кири-
тилиб, уларнинг ҳуқуқлари давлат 
муҳофазасида эканлиги  кўрсатиб 
ўтилган.  

Хусусан, 57-моддада меҳнат-
га лаёқатсиз ва ёлғиз кексалар, 
ногиронлиги бўлган шахслар ҳамда 
аҳолининг ижтимоий жиҳатдан 
эҳтиёжманд бошқа тоифаларининг 
ҳуқуқлари давлат ҳимоясида бўли-
ши мустаҳкамланган.  

Давлат аҳолининг ижтимоий 
жиҳатдан эҳтиёжманд тоифалари-
нинг турмуш сифатини оширишга, 

жамият ва давлат ҳаётида тўлақон-
ли иштирок этиши учун уларга 
шарт-шароитлар яратишга ҳамда 
уларнинг асосий ҳаётий эҳтиёжла-
рини мустақил равишда таъминлаш 
имкониятларини кенгайтиришга 
қаратилган чораларни кўради.  

Давлат ногиронлиги бўлган 
шахсларнинг ижтимоий, иқтисодий 
ва маданий соҳалар объектлари ва 
хизматларидан тўлақонли фойда-
ланиши учун шарт-шароитлар яра-
тади. Уларнинг ишга жойлашишига, 
таълим олишига кўмаклашади, за-
рур бўлган ахборотни тўсқинликсиз 
олиш имкониятини таъминлайди, 
дея қайд этилган.

Мен каби имконияти чекланган 
инсонларнинг камситилмаслиги 
муҳрлаб қўйилган  янги Конститу-
циямиз қабул қилиниши учун 2023 
йил 30 апрелда бўлиб ўтадиган 
умумхалқ референдумида албатта 
қатнашаман. 

Беҳруз РАЖАБОВ
Зангиота тумани

ªадру қимматнинг 
метин ифодаси

Чекланмаган
   имкониятлар қомуси

– Маълумки, жорий йилнинг 30 апрель куни Ўзбекистон Республи-
каси Олий Мажлиси Қонунчилик палатаси ва Сенатининг тегишли қа-
рорларига мувофиқ, “Ўзбекистон Республикаси Конституцияси тўғри-
сида”ги Ўзбекистон Республикаси Конституциявий Қонуни лойиҳаси 
бўйича Ўзбекистон Республикасининг референдуми ўтказилади.

– 10 йилдан бери биринчи гуруҳ ногирониман. Тақдир экан, ёш бў-
лишимга қарамай, ҳаётнинг шундай синовига дуч келдим. Очиғи, жуда 
тушкунликка тушиб қолган эдим. Аммо сўнгги йилларда юртимизда 
мен каби аҳолининг ижтимоий ҳимояга муҳтож қатлами ҳуқуқларини 
мустаҳкамлашга қаратилган ислоҳотлардан мамнунман.

барча юртдошларимизни
шар³она янги йил –

Наврўз байрами
билан ³утлайди!

ТОШКЕНТ ВИЛОЯТИ 
ҲОКИМЛИГИ

Юртимиз равнақи йўлидаги хайрли ишларингизга ривож,
оилангизга бахт ва фаровонлик тилайди!

Яшариш ва янгиланиш фаслининг мунаввар лаҳзаларида 
барча орзу-умидларингиз рўёбга чиқсин, қадрли юртдошлар!

НАВРЎЗДАН
СЎНГ ҚИШ
БЎЛМАС...

Наврўз – қуёш йили ҳисобида янги йилнинг биринчи 
куни (март ойининг 21-кунидан апрель ойининг 21-ку-
нигача бўлган даврга тўғри келади).

Бу мақолга изоҳ беришдан олдин шуни айтиш керак-
ки, инсоннинг ҳаётида уни ўраб турган бутун борлиқ-
нинг, айниқса (ижтимоий шароитлардан ташқари), та-
биий шароитлар ва атмосфера ҳодисаларининг қандай 
бўлиши муҳим аҳамият касб этади.

Шунинг учун ҳам инсон борлиқни (жонли ва жонсиз та-
биатни: Қуёш, Ой, осмон, юлдузларни, космик ҳодисалар-
ни, ҳайвоноту наботот дунёсини ва ҳ.к.) қадимдан кузатиб 
келади. Кундалик ҳаётий талаблар (чорвадорлар учун 
молларни қачон яйловларга ҳайдаб бориш ва қишлоқ жой-
ларга ҳайдаб келиш; деҳқонлар учун у ёки бу экинни қачон 
экиш ва ўриб-йиғиб олишнинг қулай муддатларини билиш, 
эртанги кунда нималар қила олишни билмоқ учун келажак-
ни тасаввур эта билиш зарурати ва ҳ.к.) кишиларни астро-
номик ва метеорологик кузатишлар олиб боришга, вақт – 
йил, ой, кун  ҳисобини юритишга, бу соҳалардаги тўп ланган 
тажрибалардан муайян хулосалар чиқариб, шунга яраша 
иш тутишга, мослашиш ва одатланишга мажбур этган. Шу 
тариқа халқ астрономияси, космографияси, метеорология-
си ва вақт ҳисобини юритиш системаси (яъни, халқ кален-
дари, агрометеорологик календарь) вужуд га кела бошла-
ган. Америкалик машҳур метеоролог Френк Форрестернинг 
ёзишича: “Замонлар ўтгани сайин инсон иқлим ва об-ҳаво-
нинг ўзгариши муайян изчиллик ҳамда маром асосида со-
дир бўлишини пайқай бошлаган. Гарчи у ҳали об-ҳавонинг 
ўзгариш сабаблари ва қонуниятларини аниқлай олмаган 
бўлса ҳам, ҳодисаларнинг такрорланиши тўғрисида баъзи 
бир дедуктив хулосалар чиқаришга қодир бўлган. Бу даст-
лабки кузатишлардан келиб чиққан хулосалар бирин-сирин 
кўпая борган ва... ав-
лоддан-авлодга ўта-
ўта, замонлар оша 
ҳикмат дурдонала-
рига айлана борган. 
Сон-саноқсиз мақол 
ва ибораларда ўз 
инъикосини топган 
бу фольклор бизнинг 
замонамизгача етиб 
келган. Уларнинг кўп-
чилиги билимсизлик нинг, тасаввур ва уйдирманинг сама-
раси бўлиб, асоссиздир. Аммо, об-ҳаво тўғрисидаги айрим 
мақолларда шундай боғланишлар топа олинганки, энди-
ликда фан уларни тасдиқламоқда”. 

Жаҳон халқларининг мақоллари каби кўпгина ўзбек 
мақолларида ҳам у ёки бу фаслнинг, ойнинг чинаками-
га қачон бошланиши ва қандай келиши олдиндан “айтиб 
берилади”, фасллар ва ойларнинг ўзига хос хусусиятлари 
кўрсатилади. Энди юқоридаги мақолни изоҳлашда давом 
этамиз. Наврўз (янги кун) кун билан тун тенглашган палла-
га (21 мартга) тўғри келади. Буни ўз даврида Навоий ҳам 
қайд қилган:

Юз очиб билдирди, қад бирла сочи тенг эрканин,
Зоҳир ўлғондек туну-кун тенглиги наврўздин.
Яна “Ҳут чиқар, ҳамал кирар” (ҳут – 20 февралдан 21 

мартгача; ҳамал – 21 мартдан 21 апрелгача бўлган давр) 
мақоли ҳам Наврўз кирганидан дарак беради.

Ш. ШОМАҚСУДОВ,
“Ҳикматнома”

"Чавандоз" 
(Кичик улоқ)

Мазкур ўйин ҳозирги “кўпкари”га 
ўхшайди. Ўйинда фақат ўғил бола-
лар иштирок этишади. Улар камида 
тўрт кишидан ташкил топган икки 
жамоага бўлинади. Майдоннинг бир 
четига 1,5 метр катталикдаги доира 
чизилади. Бу доира марра деб ата-
либ, “улоқни” ташлаш учун белгила-
нади. Ўйин учун қўй ёки эчки териси-
дан бўйи 40 см., эни 15-20 см. бўлган 
“улоқ” тикилади. Тери топилмаганда 
матодан ёки эски кўрпачадан фойда-
ланса ҳам бўлади.

Ўйинни бошлашдан олдин жа-
моалар майдон четида сафланиб 
турадилар, ҳакамнинг ҳуштаги чали-
ниши билан “улоқ” майдон ўртасига 
ташланади. Ўйинчилар келишиб, 
бир-бирларини орқаларига опичиб 
олишади ва майдонга қараб “улоқ”ни 
олиш учун югурадилар. Ҳақиқий ку-
раш-тортишув майдонда бўлиб, қай-
си “чавандоз” биринчи бўлиб “улоқ”-
ни маррага, яъни доирачага олиб 

келиб ташласа, ўша жамоа ғолиб 
деб топилади. Ўйин шу тариқа давом 
этади.

"Чаққонлар ва 
мерганлар"

Бошловчининг ишорасидан сўнг 
иккала жамоанинг ўйинчилари 
 доира ўртасида турган ўйинчилар-
ни мўлжалга олиб, тўп теккизишла-
ри керак, доира ичидаги ўйинчилар 
эса тўпга чап бериб, ўзларига тек-
кизмасликка ҳаракат қиладилар. 
Тўп теккан ўйинчи урган ўйинчи би-
лан ўрин алмашади ва ўйин шу та-
риқа давом этади. Мерганлар бал-
лар билан тақдирланади. Кўпроқ 
очко тўплаган жамоа ғолиб ҳисоб-
ланади.

"ПР-Р-Р-Р…" 
(Қушнинг учишини 
эслатувчи товуш)

Ушбу миллий ўйин илгари воҳа 
томонларда анча оммалашган эди. 
Бунда иштирокчилар айлана шакли-
да ўтиришади. Ўртада бошловчи би-
рор нарсанинг номини айтади. Агар у 
учадиган қушнинг номи бўлса, ишти-
рокчилар “Пр-р-р” де йишлари керак. 
Бордию, учмайдиган, масалан, чойнак 
деганда “Пр-р-р” деб юборганларга 
ёки аксинча учадиган қушларга шун-
дай товуш чиқармаганларга жарима 
берилади. Мағлуб бўлган иштирокчи 
ўртага чиқиб бирор қўшиқ айтиши, 
рақсга тушиб бериши керак бўлади.

"Қўриқчи"
Ўйин учун диаметри саккиз қадам 

келадиган доира чизилади. Латта ёки 
жундан думалоқ шаклда қўлга сиға-
диган қилиб кичик коптокча тикилади. 
Унча катта бўлмаган саккизта ясси 
тош танланади. Тошлар доира ўртаси-
га (тўрттадан) ташлаб қўйилади. Ўйин-

да иштирок этувчи қизлар доира ичи-
да ашула айтиб айланиб юрадилар.

Қўриқчи шундай дейди:
Омон ёр айласангчи-ё, омон ёр,
Белингни бойласангчи-ё, омон ёр,
Даданг ишдан келсачи-ё, омон ёр,
Кўк чойни дамласангчи-ё, омон ёр.
Ашула тугаши билан доира ичи-

дагилар чиқиб кетишлари керак. 
Икки ўқувчи тезлик билан тошларни 
устма-уст теришга ҳаракат қилади. 
Тошни биринчи тиккан ўқувчи тезлик 
билан доирадан чиқиб кетади. Доира 
ичида қолган ўйинчи қолган тошларни 
тикиб, уларни ҳимоя қилишга қола-
ди. Доира ташқарисида қолган ўйин-
чилар тошни кичик коптокча билан 
уриб, йиқитиш лари керак. Улар буни 
тез бажарсалар, ютган ҳисобланади-

лар. Ютқазган ўйинчи ашула айтиб 
ёки ўйинга тушиб беради. Доира 
ичидаги тошларнинг ҳаммаси 
уриб йиқитилгач, ўйин яна 
янгидан бошланади.

"Чиллак"
Бу яқин-яқингача 

машҳур саналган, кўп-
чилик учун севимли 
ўйинлардан бири 
бўлган. Афсуски, 
сўнгги йиллар-
да бу ўйин 
ҳам уну-
тилмоқда. 
Ўйин учун 
узунлиги 

40-50 см., қалинлиги 2-2,5 
см. келадиган, бир учи икки томондан 
йўнилган таёқ ҳамда 20 см. узунлик-
даги таёқча – чиллак керак бўлади.

Ўйинда иккитадан 10 тагача бола 
қатнашиши мумкин. Бу ўйинни якка-
ма-якка ҳамда гуруҳларга бўлиниб ўй-
наса ҳам бўлади.

Олдинги чизиқдан 2 метр нарига 
чиллакнинг дастаси қўйилади. Ўйин-
чилар чиллакни ерда ётган таёқнинг 
устига ташлайдилар. Чиллакни бирин-
чи бўлиб таёққа теккизган иштирокчи 
ўйинни бошлаш ҳуқуқига эга бўлади. 

Ўйин эса қуйидагича бошланади: 
ўйинчи чиллакни таёқнинг учига қў йиб 
туриб енгилгина кўтариб ташлайди ва 
чиллак қайта тушиб, таёққа тегиши 
ҳамда яна сапчиб кўтарилиб, қайтиб 
яна таёқ устига тушиши керак. Чил-

лакнинг таёққа ҳар теккани учун бит-
тадан очко берилади.

Ўйинчи шу тартибда неча балл тўп-
ласа, у таёқ билан чиллакни тўғрига 
қараб шунча марта уради. Агар ҳар ур-
ганида чиллак 20-30 м. нарига бориб 
тушса, демак, 3-4 очко бўйича ҳисоб-
ланадиган масофа 90-100 метр гача 
етади. Шу тариқа энг кўп очко тўплаган 
иштирокчи ёки жамоа ғолиб деб топи-
лади.

Аслида, унут бўлаётган миллий 
ўйин ларга кўплаб мисоллар келтириш 
мумкин. Бу ўйинларни ёшлар орасида 
тарғиб қилиш, уларга ўргатиш керак. 
Зеро, миллий ўйинлар – бизнинг қад-
риятимиздир.

Суҳробжон САДИРОВ
/Тошкент ҳақиқати/

тайёрлади

Ўзбек миллати ўзининг узоқ йиллик миллий қадрият-
ларига эга. Айниқса, ўзбек халқ ўйинлари миллийлиги-
мизнинг ажралмас қисми саналади. Бироқ, сўнгги йил-
ларда миллий спорт ўйинларининг кўпи унут бўлиб 
кетмоқда. Журналист, миллий спорт турлари бўйича 
мутахассис Наргиза Муҳаммедованинг таъкидлашича, 
илгари халқ ўйинларига боланинг жамиятга қўшилиши, 
ўзига баҳо бера олишида асосий восита сифатида қа-
ралган. Афсус ки, ҳозирда аксарият халқ ўйинлари фақат 
Наврўз байрами ёки миллий сайилларда эсланади. Тех-
ника асрида ўйинлар “матоҳ”ларга кўчгани боис яқин 
келажакда миллий ўйинларнинг тарихга айланиш эҳти-
моли ҳам йўқ эмас. Қуйида унутилаётган миллий спорт 
ўйинлари ҳақида сўз юритамиз.

КОМИЛА ФЕРМЕР

Замондошларимиз

Ўрта Чирчиқ туманида жойлашган "Достонбек-Азиз-
бек" кўп тармоқли фермер хўжалиги вилоятимизда пахта 
ва ғалладан юқори ҳосил олиб, анча танилган. Хўжалик 
раҳбари Комила Жуманазарова йигирма уч йилдирки, ер 
билан тиллашиб келмоқда. Асли касби педогог бўлсада, 

турмуш ўртоғи Ўткир аканинг оғир хасталиги туфайли 
у хўжалик ишларини ўз елкасига олди. Оила аъзола-
ри кўмагида ҳаёт синовларини енгди.

– Аёлнинг қирқта жони 
бор, деб бежиз айтишма-

ган экан, – дейди Коми-
ла опа. – Ҳаёт синов-
лари одамни тоблаб 

бораркан. Ҳалол 
меҳнатнинг муко-
фоти ҳам бўлар-
кан. Дастлаб, 176 
гектарлик хўжа-
лигимизда сув-
дан тежамкорлик 
билан фойдала-

нишни йўлга қўй-
дик. Натижа ёмон 

бўлмади. Ҳозирда кўп 
тармоқли хўжалигимиз-
да нафақат пахта, ғалла 
етиштирамиз, чорвачилик 
билан шуғулланамиз, ҳат-
то мактабга тайёрлов ўқув 
маркази ҳам ташкил этган-
миз. Шунингдек, “Томорқа 
хизмати” МЧЖ фаолияти-
ни ҳам йўлга қўйганмиз. 
Айни пайтда “Юқориовул” 
маҳалласида ҳоким ёр-
дамчиси лавозимида ҳам 
ишлаб келяпман. Ўзим 
яшаб турган жойда  аҳоли 

бандлигини таъминлаш, 
тадбиркорликка йўнал-
тириш борасида анча 
ишлар қилдик. Айниқса, 
ҳудудимизда Мономар-
каз ташкил этилгани айни 
муддао бўлди. Шу кунгача 
ўттиздан ортиқ хотин-қиз 
ҳунар ўрганиб, ҳужжатли 
бўлишди. Ҳозир маҳалла-
даги бир ташландиқ жой-
ни туман ҳокимлиги билан 
маслаҳатлашган ҳолда 
обод қилиб, болалар учун 
ўйингоҳ ташкил этишни ре-
жалаштирганмиз.

Комила Жуманазарова-
нинг меҳнатлари муносиб 
эътироф этилди. У 2019 
йили "Илғор фермер", 
2021 йили “Мўътабар аёл” , 
“Маҳалла ифтихори” кўкрак 
нишонлари билан тақдир-
ланди.

Нигора ЭРКИНБОЕВА

Вилоятимизда айём шукуҳи

ТОШКЕНТ ТУМАНИ марка-
зий кўчасига ёндош сайилгоҳда 
“Мунаввар оқшомлар” ёшлар 
фестивалига старт берилди. 
Нав рўз байрамига бағишланган 
тадбир кўнгилочар миллий ўйин-
ларга уланиб кетди.

ЎРТА ЧИРЧИҚ ТУМАНИ маъ-
мурий марказида ташкил қилинган 
Наврўз сайли кўтаринки руҳда, 
миллий урф-одат ва анъаналар-
га ҳамоҳанг тарзда ўтди.

ПИСКЕНТ ТУМАНИДАГИ “Ёшлик” 
марказий ўйингоҳида байрам сайли таш-
кил қилинди. Сайилда миллий қадрият 
ва анъаналаримиз тараннум этилди.

ОҚҚЎРҒОН ТУМАНИДАГИ “Ёш-
лар боғи”да бўлиб ўтган Наврўз 
сайли 2 минг 600 нафардан зиёд 
оққўрғонлик ларни бирлаштирди. Нав-

рўз сайлида элимизнинг севимли санъ-
аткорлари  хизматда бўлишди. Дошқо-

зонларда палов ва сумалак тайёрланди.

Танловда Тошкент вилоятида давлат 
рўйхатидан ўтган ва фаолият кўрсатадиган 
ННТ ва фуқаролик жамияти бошқа институт-
ларининг қуйидаги йўналишдаги лойиҳалари 
кўриб чиқиш учун қабул қилинади:

1. Ёшлар орасида радикализм ғоялари 
тарқалишининг олдини олиш. Бунда интернет, 
ижтимоий тармоқларда радикализм ғоялари-
нинг тарқалишини таҳлил қилиш ҳамда уларга 
қарши мафкуравий иммунитетни шакллантириш 
юзасидан таклифлар ишлаб чиқиш. Лойиҳа қий-
мати – 50 000 000 (эллик миллион) сўм.

2. Вояга етмаганларни чет элга ноқонуний 
диний таълим олиш учун чиқиб кетиши ҳолатла-
рининг олдини олиш юзасидан амалдаги қонун-
чиликка тегишли ўзгартиришлар киритиш бўйича 
таклифлар ишлаб чиқиш ҳамда аҳоли орасида 
кенг профилактик тадбирлар олиб бориш. Лойи-
ҳа қиймати – 50 000 000 (эллик миллион) сўм.

3. Мамлакатда юз бераётган ислоҳотларнинг 
мазмун ва моҳиятини  аҳолига етказиш, уларнинг 
онги, маънавий-маърифий дунёқарашини ўзгар-
тиришда нодавлат нотижорат ташкилотлари ва 
фуқаролик жамиятининг бош қа институтлари то-
монидан олиб борилаётган ишларни ОАВларда 
кенг ёритиш. Лойи ҳа қиймати – 40 000 000 (қирқ 
миллион) сўм.

4. Миллатлар ҳамжиҳатлигини мус таҳ-
камлаш, миллий урф-одатлар ҳамда миллий 
бағрикенгликни ривожлантиришда миллий ма-
даний марказларнинг ўрни. Лойиҳа қиймати – 
40 000 000 (қирқ миллион) сўм.

5. Ёшларни оилавий ҳаётга тайёрлашга 
кўмаклашиш, оилавий ажримлар, ноқонуний 
никоҳларнинг олдини олиш. Лойиҳа қиймати – 
40 000 000 (қирқ миллион) сўм.

6. Марказлардан узоқ ва аҳоли тарқоқ яшай-
диган манзиллардаги истеъмолчилар ўртасида 
истеъмол маданиятини ошириш ҳамда истеъ-
молчи сифатидаги талаб ва таклифлардан ке-
либ чиқиб ҳуқуқий даражасини кўтаришда кў-
маклашиш. Лойиҳа қиймати – 40 000 000 (қирқ 
миллион) сўм.

7. Ногиронлиги бўлган шахсларга, якка-ёлғиз 
қарияларга, ўзгалар парваришига муҳтож бошқа 
шахсларга ижтимоий ёрдам ва хизматлар кўрса-
тиш. Лойиҳа қиймати – 40 000 000 (қирқ милли-
он) сўм.

8. Оилаларда ижтимоий-маънавий муҳит 
барқарорлигига салбий таъсир кўрсатувчи ҳо-
латларнинг олдини олиш, хотин-қизларга нисба-
тан ҳар қандай  зўравонликка қарши курашиш. 
Лойиҳа қиймати – 40 000 000 (қирқ миллион) сўм.

Танловда қатнашиш учун қуйидаги ҳужжат-
лар тақдим этилади;

1. Ташкилот раҳбари томонидан имзоланган 
ва муҳр билан тасдиқланган кузатув хати;

2. Белгиланган шаклда тўлдирилган давлат 
гранти лойиҳаси учун ариза;

3. Охирги ўзгариш ва қўшимчалар билан дав-
лат рўйхатидан ўтган ННТлар ва фуқаролик жа-
мияти бошқа институтларининг Устави (Низоми) 
нусхаси;

4. Ташкилотнинг давлат рўйхатидан ўтганли-
ги тўғрисидаги гувоҳнома нусхаси;

5. Агар лойиҳани амалга ошириш лицензия-
ланадиган фаолиятни талаб қилса, унда лицен-
зия нусхаси;

6. Манфаатдор давлат ва жамоат ташкилот-
ларининг тавсия ҳамда қўллаб-қувватлаш хатла-
ри (имкон қадар);

Лойиҳалар мақсадли ва самарасиз харажат-
ларсиз (буклет, банер, кофе-брек...) бўлиши ло-
зим.    

Ҳужжатлар 2023 йил 25 мартдан 25 апрелга-
ча қабул қилинади;

Танлов бўйича ҳужжатлар муҳрланган 
конвертда (А4 форматда): ИНД: 100066 Тош-
кент вилояти, Нурафшон шаҳри, “Ёшлик” 
маҳалласи, Фурқат кўчаси, “ННТ ва Дўстлик 
уйи” биноси манзилида жойлашган Халқ де-
путатлари Тошкент вилояти Кенгаши ҳузури-
даги нодавлат нотижорат ташкилотлари ва 
фуқаролик жамиятининг бошқа институтла-
рини қўллаб-қувватлаш жамоат фонди номи-
га юборилиши керак.

Халқ  депутатлари  Тошкент  вилояти  Кенгаши  ҳузуридаги 
нодавлат  нотижорат  ташкилотлари  ва  фуқаролик  жамиятининг 

бошқа  институтларини  қўллаб-қувватлаш  жамоат  фонди
“Инсон  қадрини  улуғлаш  ва  миллий  бағрикенглик”  мавзусида

2023  йилдаги  Давлат  гранти  учун  1-танловни  эълон  қилади

Хизмат сафари билан Паркентга 
йўл олдик. Йўналишли такси ойнаси-
дан атрофни томоша қилиб кетяпмиз. 
Борлиққа баҳор  ўзининг бетакрор 
сепини ёйган, гўзаллик, яшиллик, 
орасталик кўнгилга илиқлик бағиш-
лайди. Хуллас кайфият ҳам, таассу-
ротлар ҳам баҳорий. 

Яширишнинг ҳожати йўқ, газетадан 
эканимизни билганлар кўпинча гапни 
бирор дийдиё ёки муаммодан бошла-
шига кўп бора дуч келганмиз. Ажабки, 
бу сафар бошқача бўлди — ёнимда ке-
таётган ҳамроҳ аёл кайфиятни кўтара-
диган мавзулардан гурунг берди...

– Бемор тузалгиси келса, табиб ўз 
оё ғи билан келади, дейишгани рост 
экан, – деб гап бошлади ўзини  Карима 
ая дея таништирган онахон. – Ҳаё-
тимиз кун сайин фаровонлашяпти. Ён 
атрофимизда бўлаётган бунёдкорлик, 
ободлик, ўзгаришлардан кўз қувнайди. 
Энг муҳими, оддий одамларга эъти-
бор кучайди, муносабат ўзгарди. Сир 
эмас, бир пайтлар район каттаконла-
ри билан суҳбатлашиш у ёқда турсин, 
яқинига ҳам йўлолмасдик, танимасдик 
ҳам. Энди ҳаммаси ўзгарибди. Бир 
куни денг, эшигим тақиллади. Очсам, 
остонада уч-тўрт киши турибди. Улар-
дан бири ўзини “туман прокурориман” 
деб таништирса бўладими? Капалагим 
учиб кетди. Унинг хушмуомаласидан 
кейингина ўзимга келдим. Маҳаллабай 
ўрганишлар қилишаётган экан, менга 
ёрдам беришга келишганмиш. Кўзла-
римдан ёш чиқиб кетди.

Тасодифни қарангки, туманга ай-
нан аҳоли билан ишлашнинг мутлақо 
янги тизими — секторлар фаолияти-
дан бирор таҳлилий материал тайёр-
лаш мақсадида йўл олгандик. Она-
хон айтиб берган икки-уч таъсирли 
ҳикоялар ортидан биз мақоламизга 
янги қаҳрамонлар топгандек бўлдик. 
Бу қаҳрамонлар тақдири, уларнинг 
қувонч ва ташвишларини ўрганиш 
асносида туманнинг иккинчи сектори 
фаолияти билан яқиндан  танишиш 
имконига эга бўлдик.

МУАММОЛАР ЖОЙИДА 
ҲАЛ БЎЛМОҚДА

– Прокурор болам, касалдан бо-
шим чиқмай қолди, – дейди туман-
нинг “Яшнобод” маҳалласидан сайёр 
қабулга келган Йўлдош ота Холма-
тов. – Бошимдан  инсульт ўтказдим, 
бунинг устига қулоғим ҳам яхши 
эшитмайди. Шифохонада даволан-
масам бўлмайди. Лекин уч ойдан 
бери ордер ололмай сарсонман.

–  Отахон, дардингизга шифо бер-
син, – деди прокурор. – Мурожаатин-
гизни шахсан ўзим назоратга оламан. 
Сизни, албатта, даволанишга юбора-
миз, эшитиш мосламасини ҳам ола-
сиз. Соғлиғингиз тиклангунча назора-
тимизда бўласиз... 

Бу, Паркент тумани иккинчи сек-
тор раҳбари, туман прокурори Ша-
рифжон Акбаровнинг сайёр қабул-
лардан биридаги суҳбатидан. Бу 
каби қабуллар деярли ҳар ой сектор-
га қарашли 10 та маҳаллада мунта-
зам ўтказиб келинади.

Дарҳақиқат, Президентимиз юри-
таётган халқчил сиёсатнинг ўзаги – 
одамларни  рози қилиш учун чекка 
ҳудудларга бориш, аҳволни ўрганиш, 

аҳоли билан  мулоқот қилиш, дар-
дини тинглаш, муаммоларини ҳал 
этишда кўмаклашиш ҳар бир раҳбар-
нинг вазифасидир.

Хабарингиз бор, Президенти-
мизнинг тегишли қарорига кўра, 
мамлакатимизнинг барча ҳудудла-
рида йўлга қўйилган секторлар фа-
олияти давлат органларини аҳоли 
билан яқинлаштирди, халқ билан 
мулоқотни йўлга қўйишда муҳим 
омил бўлди. Бу билан эса аҳолини 
қийнаб келаётган муаммоларнинг 
жойида, туман, вилоят ёки респуб-
лика даражасида ҳал қилинишига 
эришилмоқда. Бу тизимнинг сама-
раси туман прокурори Шарифжон 
Акбаровнинг фаолиятида яққол кўз-
га ташланмоқда.

Рақамларга мурожаат қиладиган 
бўлсак, туманнинг иккинчи сектори-
да ўтган йилда аҳоли билан 36 марта 
“маҳаллабай” сайёр қабуллар ўтка-
зилган бўлиб, 128 та мурожаатнинг 
95 таси қаноатлантирилган, 33 тасига 
ҳуқуқий тушунтиришлар берилиб, 24 
таси жойида ҳал этилган.

“САРИҚ” ДАН 
“ЯШИЛ”ГА

Маҳаллалар инфратузилмаси-
ни яхшилаш сектор раҳбариятининг 
доимий диққат марказида. 2022 йил 
якунларига кўра, 8 та “сариқ” маҳал-
лани қайтадан тоифалаб, “яшил”га ўт-
казишга эришилди. Бунинг учун ўтган 
йили 1 км. сув тармоқлари тортилди. 
Хусусан, “Яшнобод” маҳалласининг 
“Нав рўз”, “Бирлик”, “Обод турмуш” ва 
М. Юсуф номли кўчаларига 400 метр 
сув қувурлари тортилиб, 30 та хона-
донга оби ҳаёт кириб борди. Шунинг-
дек, маҳалланинг электр тармоғини 
яхшилаш мақсадида 60 та яроқсиз 
ҳолатга келиб қолган симёғочлар янги 
бетон устунларга алмаштирилди, кў-
чаларга ёритиш чироқлари ўрнатилди.

Сектор раҳбарининг ташаббуси 

билан маҳаллаларнинг 2,4 километр 
ички йўллари асфальтланиб, 4,8 ки-
лометри шағаллаштирилди. Натижа-
да аҳоли ёзда чанг, қишда лой кўча-
лардан юриш азобидан қутулди.

– Бизнинг маҳалламиз “сариқ” 
тоифадан “яшил”га ўтди, – дейди 
“Яшнобод” маҳалласи раиси Ахат-
жон Хайитматов. – Яқинда Президен-
тимизнинг тегишли қарори асосида 
ички кўчаларимиз асфальтланди. 
Сектор раҳбаримиз барча ишлар му-
каммал бажарилишини шахсан ўзи 
назоратга олди. Бир-икки йил олдин 
маҳалламизга келган одам, ҳозир 
танимайди. Энг муҳими, бўлаётган 
ишлардан аҳоли миннатдор. Одам-
лар инсон қадри барча нарсадан 
устун эканлигига ишонишмоқда.

“КЕЛАЖАК КАСБИ” 
ЭГАСИМАН

– Болалигимдан компьютер тех-
нологиялари ва IT соҳасига қизиқа-
ман, – дейди “Гулбоғ” маҳалласилик 
Мурод Бойматов. – Мустақил тарзда 
дастурлаш, веб-сайт ва телеграм 

тармоғида ботлар яратишни ўрган-
дим. Аммо, ҳар бир касбни мукаммал 
билиш учун эса, албатта, ўқиш керак. 
Бунга менинг моддий томондан имко-
ниятим йўқ эди. Шунинг учун ёшлар 
етакчиси тавсияси билан “Ёшлар 
дафтари”га киритилдим ва ўқишим 
учун 6 ойлик тўлов пули тўлаб бе-
рилди. Келгусида менга берилган 
ёрдамни, албатта, оқлайман. Касб-
нинг устаси бўлиб, маҳалламизда шу 
йўналишда ўқув маркази очиб, ўзим 
сингари қизиқувчиларни ўқитиш ния-
тим бор.

Ҳа, бугунги кунда ёшларни қўл-
лаб-қувватлаш ҳар қачонгидан 
ҳам муҳим. Чунки, ёшларнинг бўш 
вақти, душманнинг иш вақтидир. 
Шунинг учун сектор бўйича ёшларга 
босқичма-босқич моддий ёрдамлар 
кўрсатилмоқда. Уларнинг бандлиги-

ни таъминлаш мақсадида ти-
кув машиналари, пайвандлаш 
ускунаси ва мотокультиватор-
лар олиб берилиб, ҳуқуқий 
томондан ҳам ёрдам қилин-
моқда.

Ёшларнинг қишлоқ хўжа-
лиги соҳасидаги бандлигини 
таъминлаш ҳамда даромад 
манбаига эга бўлишига эри-
шиш мақсадида ғалладан 
бўшаган ва “e-auksion” плат-
формасига киритилган жами 
5,4 гектар ер 18 нафар ёшга 
ажратилди. Шулардан бири 
“Боғбон” маҳалласилик Сар-
вар Тўлабоевдир.

Коллежни тамомлаган Сарвар 
бир неча йиллар турли жойларда 
ишлади, лекин бир ерда муқим қў-
ним топмади. Ўтган йили эса ёшлар 
етакчисининг кўмаги билан 20 сотих 
ер ютиб олиб, ишга киришди. Даст-
лаб 115 туп кишмиш навли узум кў-
чатларини ўтқазди. Ҳосил олгунча 
узум оралари бўш турмасин дея 
картошка ва помидор экди. Меҳнат-
дан қочмагани учун яхшигина даро-
мадга эга бўлди. Айни пайтда ерни 
шудгорлаб, картошка экишга тайёр-
гарлик кўрмоқда. Айтишича, узум-
лари ҳам бу йил нишона беради.

РАҒБАТ ВА ШИЖОАТ
Сектор таркибига кирувчи маҳал-

лаларга бириктирилган ҳоким ёр-
дамчиларининг фаолияти ҳам чакки 
эмас. Масалан, ҳоким ёрдамчилари 
томонидан ўтган йилда 1 минг 722 
нафар фуқаро доимий, 792 нафари 
мавсумий ишларга жойлаштирилди. 
988 нафарининг эса ўзини-ўзи банд 
қилишига эришилди. 583 та оилада 
кичик ишлаб чиқариш ташкил этиш 
учун кредитлар ажратилди.

Албатта, барча ишларни назо-
рат қилиб турган сектор раҳбари эса 
намунали фаолият юритаётган ҳо-
ким ёрдамчиларини қўллаб-қувват-
лаб, йўл-йўриқ кўрсатиб келмоқда. 
“Қайил ма” маҳалласи ҳоким ёрдам-

чиси  Бекзод Толипбоев прокурордан 
доим раҳмат эшитади.

– Аҳолининг асосий қисми узум-
чилик билан шуғулланади, – дей-
ди Б.Толипбоев. – Бу иш мавсумий 
бўлгани учун қишда “бекорчи”лар 
кўпаяди. Сектор раҳбаримиз билан 
маслаҳатлашиб, фуқароларга уйда 
иссиқхона ташкил этиш таклифини 
киритдик. Ўтган йилнинг ўзида 7 та 
иссиқхона қуришга эришдик. Асосан, 
лимон экилди. Лимон ҳосилга киргун-
ча эса атрофига исмалоқ экиб, даро-
мад топганлардан раҳмат ҳам эшит-
дик.  Жумладан, Ортиғали Йўлдошев 

қисқа вақт ичида 1,5 сотихга эккан 
исмалоғдан 5 миллион сўм даромад 
қилди. Энди эса ерни помидор экиш-
га тайёрлаяпти.

Ҳоким ёрдамчисининг айтишича, 
бу йил яна 3 та 5 сотихли иссиқхона 
қуриш режалаштирилган. Ҳар бир ис-
сиқхонада 7 тагача янги иш ўрни яра-
тилади. Суҳбатдан шуни англадикки, 
сектор ҳудудидаги бу каби ишлар 
прокурорнинг ёрдами, маслаҳати, 
иштироки билан амалга оширил-
моқда.

ТАНИШ ЧЕҲРА...
Маълумки, “Аёллар дафтари” 

ёрдамида кўплаб хотин-қизларнинг 
муаммолари ҳал этилмоқда. Проку-
рор секторида ҳам хотин-қизларнинг 
муаммоларини ўрганиш, бандлиги-
ни таъминлаш, ижтимоий ҳимояга 
муҳтож аёлларга моддий ёрдам кўр-
сатиш, уларни уй-жой билан таъмин-
лаш, тиббий, ҳуқуқий ва психологик 
кўмак бериш бўйича тизимли ишлар 
амалга оширилмоқда.

Мазкур ишлар билан танишиш 
жараёнида болалари етим, яшаш 
жойи йўқ аёлларни уй билан таъмин-
лаш лойиҳаси бизни қизиқтириб қўй-
ди. Лойиҳа “Бойқозон” маҳалласида 
амалга оширилган бўлиб, “Ҳиммат 
Паркент меҳрли қўллар” хайрия фон-
ди томонидан 7 нафар аёлга тайёр 
уй-жойлар топширилибди.

– Шукр, туманимизда саховатпе-
ша инсонлар кўп, – дейди маҳалла 
фахрийси Беркинбой ота Бада-
лов. – Қисқа муддатда шу уйларни 
қуриб, эгаларига топширишди. Бу 
ишларга бош-қош бўлган прокуро-
римиз Шарифжон ҳам анча тер тўк-
ди. Хайрия ҳаракатини қўллаб-қув-
ватлаш, ҳомийларни жалб қилиш, 
уйлар атрофини асфальтлаш, газ, 
свет, кадастр, сув таъминоти маса-
ласида тегишли ташкилотларга топ-
шириқлар бериб, назоратга олди. 
Барака топсин, шу уйларда яшаёт-
ганлар, нуронийлар, қўйингки, бар-
чамиз дуо қилдик.

Қизиқиб, уйлардан бирининг эши-
гини қоқдик. Ажабки, эшикни биз ав-
тобусда суҳбатлашган онахон очди. 
Шунда англадикки, унинг дилидаги-
лари чиндан тилига кўчган экан...

Нозима РАСУЛОВА
/Тошкент ҳақиқати/

МАСЪУЛИЯТ ВА МАЖБУРИЯТ
МЕЗОНЛАРИ

Инсон, жамият, давлат
Касбимизнинг ўзига хос шукуҳли томонлари кўп. Баъ-

зан нималар ҳақида ёзиш кераклигини ҳаётнинг ўзи кўр-
сатиб қўяди. Энг зарур мавзунинг ўзи йўлимиздан чиқиб 
туради, уларга шунчаки кўз юмиб кетгингиз келмайди...

Дарвоқе, яқинда вилоятимиз бўйлаб яна бир яхши 
хабар тарқалди. Ҳудудларни комплекс ижтимоий-иқти-
содий ривожлантириш бўйича секторлар фаолиятини 
баҳолаш тўғрисидаги низомга мувофиқ, Шарифжон Ак-
баров бошчилигидаги Паркент тумани иккинчи сектори 
респуб лика миқёсида "Энг намунали сектор" номинация-
сида ғолиблар қаторида эътироф этилди ва мамлакат 
бош прокурорининг буйруғига биноан тегишли пул муко-
фоти билан тақдирланди.

ВИЛОЯТ ЎҚИТУВЧИ ВА МУРАББИЙЛАРИ 
ЮРТДОШЛАРИМИЗНИ

янгиланиш ва 
яшариш айёми —
Навр´зи олам

билан табриклайди!
Азалий ва абадий қадрият-
ларимиз рамзи бўлган ушбу 
айём юртимизга тўкинлик, 
хонадонларимизга файзу 
барака олиб келсин!

КОМБИНАТИ
акциядорлик жамияти жамоаси
юртимиз аҳолисини

Наврўз айёми
билан табриклаб, хонадон- 
ларига қут-барака, оилаларига
хотиржамлик тилайди!
Юртимиз тинч,
хонадонларимиз
файзли бўлсин!
Ҳаётингиз қувончу
шодликларга
тўлсин, азизлар!

“MAXAM-CHIRCHIQ”
акциядорлик жамияти жамоаси

хал³имизни

Наврўзи
олам  билан

муборакбод этади!
Баҳорий кайфият, эртанги кун-
га ишонч ва эзгу ниятлар дои-

мий ҳамроҳингиз бўлсин!

Таъкидлаш жоизки, анъанага муво-
фиқ, улуғ айём кунлари вилоятда 407 
та ижтимоий соҳа объектлари, ишлаб 
чиқариш ва хизмат кўрсатиш корхо-
налари фойдаланишга топширилди. 
Шундан 30 га яқин маҳалла фуқа-
ролар йиғини бинолари, 11 та спорт 
объекти, 4 та умумтаълим мактаби, 
7 та мактабгача таълим ташкилотла-
ри мукаммал таъмирланди. Бу каби 
саъй-ҳаракатлар ҳали йил давомида 
тизимли равишда амалга оширилади.

Асосий байрам тантаналари 
шаҳарнинг катта амфитеатрида бў-
либ ўтди. Атроф баҳорий гуллар би-
лан безатилган, шукуҳли манзара. 
Асосий тадбир олдидан барча Наврўз 
сайлига таклиф этилди. Туман-шаҳар-
лардан келган иштирокчилар дастур-
хонларни баҳорий неъматлар билан 
безатиб, сайил қатнашчиларини бир 
пиёла чойга таклиф этмоқда. Ҳар 
ерда вилоятнинг иқтидорли ва ҳа-
васкор ҳунармандлари, қўли гул му-
саввирлари, соҳиби маҳорат уста ва 
устазодаларининг қўл меҳнати билан 
яралган буюм ва асарлари, ижод на-
муналарининг кўргазма-савдолари 
ташкил этилган. Атрофда куй-қў-
шиқлар янграмоқда. Байрамона кай-
фият барчанинг чеҳрасида акс этган.

– Бу айёмнинг ўзгача шукуҳи бор-
да, – дейди меҳнат фахрийси, Ну-
рафшон шаҳар кенгаши депутати 
Комилжон Маражабов. – У одамлар-
ни тотувлик, иноқликка, бир-бирига 
меҳр ва оқибатли бўлишга ундайди. 
Бу йилги айём юртимизда қўшалоқ 
байрамларга уланиб кетиши билан 
янада аҳамиятли. Айни кунларда му-
борак Рамазон ойи ҳамда халқимиз 
ҳаётида муҳим аҳамият касб этувчи 
референдум олдида турибмиз. Ал-
батта, бу сиёсий жараён ҳаммамизга 

икки карра масъулият юклайди. Биз 
ҳам Конституциямиз лойиҳасига ту-
ман кенгашидан қатор таклифлар 
киритдик. Лойиҳада кўрсатилгани-
дек, эндиликда кенгашни депутат-
ларнинг ўзи бошқаради. Аввал бу 
вазифа ҳокимлар зиммасида бўл-
гани боис, кўп муаммолар ёпиқ-
лигича қолиб кетар эди. Бундан 
буён кенгаш раиси депутатлар 
ичидан сайланиши ҳам жуда 
адолатли бўлади.

– Сайил иштирокчилари-
нинг асосий йўлакдан ўтиб 
боришларини кузатиб туриб, 
бу байрам одамларни янада 
бирлаштиришига яна бир 
бор амин бўлдим, – дейди 
Республика Маънавият ва 
маърифат маркази Бўка 
тумани бўлинмаси раҳба-
ри Чарос Абдурасулова. 
– Миллий қадриятлари-
миз, урф-одат, анъана-
ларимиз, миллий таом-
ларимизнинг намойиши 
сайил иштирокчилари-
га манзур бўлаётгани 
уларнинг чеҳралари-
да акс этмоқда. Бу 
анъаналар ёшлар 
руҳиятида бобоме-
рос, момомерос 
қад риятларимиз 
қайта куртак очи-
шига туртки бўли-
шига ишонаман.

Сайилда бар-
ча бир-бири ни 
қутлаб, юрти-
миздаги тинч-
лик ва осо-
й и ш т а л и к , 
қ у т -барак а , 
меҳр-оқибат 

бардавом бўлишини тиламоқда.
– Ҳар йили Наврўз айёмини 

ўзгача кайфиятда кутиб оламиз, 
– дейди Янгийўл тумани "Соҳиб-
кор" маҳалласи ёшлар етакчиси 

Покиза Орипова. – Тарихга назар 
ташлайдиган бўлсак, “Авесто” за-
монларидан буён сақланиб келина-
ётган қадимий урф-одатларимизда 
асрий удумлар мужассам эканли-
гини кузатиш мумкин. Наврўз азал- 
азалдан меҳр-мурувват, саховат ва 
оқибатли тантанаси ҳисобланади. 
Байрам арафасида Нурафшонни 
янада кўркам ҳудудга айлантириш 
борасида ташкил этилган кўчат экиш 

акциялари, ҳашарларда иштирок эт-
ган ёшларимизнинг ободликка қўшган 
ҳиссалари алоҳида эътирофга лойиқ. 
Сўнгги йилларда юртимизда ёшлар 
масаласига катта эътибор қаратилиб, 
улар учун барча шароитлар яратиб 
берилмоқда. Куни кеча матбуотда эъ-
лон қилинган Конституциявий қонун 
лойиҳасини барчамиз катта қизиқиш 
билан ўқиб-ўрганяпмиз. Конституция-
да ёшлар масаласи алоҳида боб 
даражасига олиб чиқилиши Янги 
Ўзбекис тонда ёшлар сиёсати устувор 
эканлигига яққол ишорадир. Фурсат-
дан фойдаланиб, юртдошларимизни 
байрам билан табриклайман, шунинг-
дек, ўтказиладиган референдумда 
фаол иштирок этишга ва бахтли кела-
жак учун овоз беришга чақираман.

Тадбирда Тошкент вилояти ҳоки-
ми Зойир Мирзаев вилоят фаоллари, 
оқсоқоллар, депутатлар, фаол ёшлар 
билан бирга ҳар бир павильонда 
алоҳида тўхтаб, барчани Наврўз би-
лан табриклади.

Наврўз сайлининг асосий тантана-
лари муаззам амфитеатр узра давом 
этди. Бу ердаги катта саҳнада элимиз 
ардоғидаги санъаткорлар, умидли ёш 
хонандалар, миллий маданий мар-
казлар жамоалари томонидан кон-
церт дастурлари намойиш этилди.

Сайилда кураш бўйича вилоят 
ҳокими кубоги мусобақаси ҳам ўтка-
зилди. Унда маҳоратли полвонлар 
қатнашишди. Ғолибларга эсдалик 
совғалари топширилди.

Наврўз тантаналари вилоятимиз-
нинг барча туман-шаҳарлари, маҳал-
лаларда, меҳнат жамоаларида кўта-
ринки кайфиятда давом этмоқда.

Нигора ЎРОЛОВА,
Жалолиддин ЭСОНОВ 

(суратлар)
/Тошкент ҳақиқати/

Файзу тароват,

(Давоми. Бошланиши 1-саҳифада)

меµру мурувват
ай±ми


